
Urriaren 4an aurrez aurreko irakaskuntzari ekin genion berriz gradu guztietan.

AKADEMIA KUDEAKETA 

IKASGELAKO SAIOAK 

Eskolaren urteko azken Batzarrean 
(abenduaren 22an), Eskolari dagozkion 
ohiko gaiak lantzeaz gain, hainbat kideren 
lanarekiko aintzatespena egin genuen, 
gurekin lan egindako urte luzeengatik eta 
egindako esfortzuagatik. Aurten, honako 
hauek merezitako erretiroa hartu dute: 

• Joseba García Melero

• Gonzalo Carlos Gonzalo Alonso

• Nieves Durana

• Miguel Calvo

• M. Luisa Palanques 

Era berean, erakundean 25 urte, hau da, 
mende laurdena lanean daramatzatenekiko 
aintzatespena egin genuen: 

• Maria Pilar Martínez Blanco 

Zorionak guztioi!

KIDEEKIKO AINTZATESPENA (2021. URTEA)

Azaroaren 3tik 7ra Zientzia Astearen XXI. 
edizioa egin zen, UPV/EHUko Zientzia, 
Teknologia eta Berrikuntzaren Astea. 
Aurten, hainbat modalitatetan bizi, ikusi eta 
gozatu ahal izan genuen: txokoetan, 
tailerretan, hitzaldietan eta lehiaketetan. 

Scape-Lab 

TITULAZIOEN PROMOZIOA

ZIENTZIA ASTEA 2021

Iazko iraila eta abendua bitartean, gure 
zuzendaritza taldeak hainbat ikastegitarako 
bisita egin zuen eta gure Eskolan hainbat 
ikastegiren bisita jaso zuen, horien artean, 
honako hauek: 

• Jaéngo BHI (2021/10/14)

• Vitoria-Gasteizko San Viator Ikastetxea
(2021/10/16)

• Olabide Ikastola - Vitoria-Gasteiz
(2021/11/23)

• Vitoria-Gasteizko Sagrado Corazón - 
Carmelitas ikastetxea (2021/11/26)

• Vitoria-Gasteizko Santa María-Marianistas 
ikastetxea (2021/11/29)

• Vitoria-Gasteizko Santa María-Marianistas 
ikastetxea (2021/12/17)

• Vitoria-Gasteizko Presentación de María 
ikastetxea(2021/12/29)

IKASTEGIETARAKO BISITAK 

JARDUERAK

Abenduaren 3an euskararen 
eguna izan zen eta azken 
urteekiko ezohiko moduan 
ospatu genuen: ez genuen 
gaztaina- eta babarrun-janik 
izan, ezta liburu edo musika 
zozketarik ere. Halere, 
euskararen aldeko babesa 
adierazteko bildu ginen.

Egun eta ospakizun horretan 
bertan, “Irakurri Euskaraz” 
txokoa ireki genuen Eskolako 
kafetegian. Aipatutako txokoan, 
euskaraz idatzitako aldizkari eta 
egunkariak egongo dira, guztiok 
irakurtzeko modukoak (Alea, 
Berria, Elhuyar, Ekaia, 
Gaztezulo...). 

Ondoren, Eskolako langile eta ikasleak 
elkarrekin joan ginen Campuseko Pabiloira 
txokolatea eta bizkotxoak hartzera. 

Milesker guztiei eta badakizue, Euskaraz 365 
egun!!

EUSKARAREN EGUNA 

Azaroaren 23an eta abenduaren 14an 
Eskolan XII. Segurtasun eta Datu 
Pertsonalen Babesaren Inguruko 
Jardunaldia egin zen. Bertan, besteak beste, 
Ismael Etxebarria eta Ekaitz Zulueta 
irakasleek hartu zuten parte. 

XII. SEGURTASUN ETA DATU PERTSONALEN BABESAREN INGURUKO 
JARDUNALDIA



6 · UPV/EHU | Vitoria-Gasteizko Ingeniaritza Eskola

Gorka Pradas Rubio Kudeaketaren eta 
Informazio Sistemen Informatikaren 
Ingeniaritzako Gradua ikasten ari da gure 
Eskolan. Kataluniako Unibertsitate 
Politeknikoko ikasle María Savallekin 
batera, Citython-en parte hartu zuen “Hiri 
logistika jasangarria” proiektuarekin. 
Irabazle atera ziren, eta euren lana 
Bartzelonan egiten ari den Smart City Expo 
World Congressen aurkezteko gonbita jaso 
dute orain.

Citython hiriek aurre egin beharreko 
mugikortasun erronkak aztertzen dituen 
ekitaldi bat da. Jatorri eta ibilbide 
desberdinetako ikaslez eta profesionalez 
osatutako diziplina anitzeko taldeak 
elkarren artean lehiatzen dira irtenbide 
berritzaileak emateko. Citythonen anbizioa 
da baterako ideiagintzan erreferentea 
izatea, eta talentu bikainenak erakarriko 
duen ekitaldi bat sortzea Europan, tartean, 
EIT Urban Mobility programa 
akademikoetako ikasleak, irtenbide 
berritzaileagoak sortzeko.

EIT Urban Mobility europar ekimenean bat 

egiten dute hiriek, unibertsitateek, ikerketa 
zentroek eta industriak, elkarlanean 
aritzeko mugikortasun berrikuntzetan eta 
hiriak bizigarriago egiteko ahaleginean.

Aurten, EIT Urban Mobilityren jarduera 
nagusien artean, Citythonen edizioak egin 
ziren Eindhoven (Herbehereak), Bilbo eta 
Bartzelona (Espainia), Hanburgo (Alemania) 
eta Lublin (Polonia) hirietan. Hain zuzen, 
Gorka Pradasek eta María Savallek, Team 
Lasai-Lasaik, “Hiri logistika jasangarria” 
proiektua Bilbo eta Bartzelonako edizioan 
aurkeztu zuten.

Gorkak azaldu duenez, “erronkaren 
helburua zen hiri logistika jasangarri eta 
solidario bat lortzea. Gure kasuan, 
hirigunetik zirkulazio motordunaren zati 
handi bat, alegia, banaketako furgonetak 
edo kamioiak, kentzeko modua proposatzen 
genuen”.

Horretarako, hiru zentro logistiko edo UCC 
(Hiri Finkapenerako Zentroak) proposatu 
zituzten, Bilbo inguruan kokatuta 
leudekeenak, etxean entregatzekoak handik 

HIRI LOGISTIKA JASANGARRIA



Informazio Buletina 110 zk. 2022ko urtarrila · 7

banatzeko cargo erako bizikleten bidez. 
“Proposatzen dugun berritasuna da 
produktu entrega supermerkatu/
establezimendu jakin batzuetan egitea 
sustatuko genukeela, eta bezeroa joatea 
adierazitako puntura jaso beharrekoa 
jasotzera, etxeko atean jaso ordez (jaso 
ahalko luke, gastu gehigarria ordainduta)”. 
Horrela, entrega lanetan dabiltzan 
ibilgailuen zirkulazioa, eta cargo bizikletena 
ere, murriztuko litzateke.

Ohiturak aldatzea

Digitalizazioak erosketa ohiturak aldatu 
ditu, eta produktuen onlineko erosketa 
izugarri handitu da. Gainera, COVID-19ak 
eragindako pandemiak azkartu egin du 
erosteko metodo hori; alegia, 2019an 
erosketak etxetik egindako pertsonen 
gorakada % 2koa izan zen (Eurostat, 2020), 
baina 2020an % 4koa izan zen (% 68tik % 
72ra) 2021eko Eurostaten arabera.

Erosketa horien entregen inpaktuak, gehi 
dendak, jatetxeak edo hotelak hornitzeko 
salgaien banaketarenak, hiri baten 
kutsaduraren % 50 ere eragin dezake (LET, 
2006), baita Bilbon ere. Salgaien banaketak 
eragindako beste arazo batzuk pilaketak, 
zarata, berotegi efektuko gasen emisioak eta 
istripuak dira.

Salgaien banaketak hiri bateko 
kutsaduraren % 50 eragiten du

Gaur egun “azken milia” egiten den 
moduaren ondorio kaltegarriak murrizteko, 
Team Lasai-Lasairen proiektuak Bilboko 
hirirako banaketa egokiko eredu jasangarri 
berri bat proposatzen zuen.

Haien lanak eredu logistiko horren alderdi 
guztiak zehazten ditu, eta ingurune 
konplexu horretan parte hartzen duten 
interes talde guztiak inplikatzen ditu: 
garraiolariak, haien jarrera uler dezaten eta 
proposamen adostu bat egitearren; 
herritarrak, prozesuan duten zereginaz 
kontzientziatzeko; eta administrazioa, eredu 
berriaren arauketan eta ezarpenean 
inplikatzeko.

“Gure kaleetatik banaketako ibilgailuak 

kenduta zirkulazioa eta pilaketak gutxituko 
lirateke, kale asko oinezkoentzako kale 
bihur litezke, zamalanetarako eremuak 
beste zerbitzu batzuetarako erabili ahal 
izango lirateke, hala nola konponketa 
zerbitzuetarako edo zerbitzu 
medikuetarako, eta mugikortasun urriko 
pertsonen ibilgailuak aparkatzeko plazak 
ugarituko lirateke. Gainera, kutsadura, 
berotegi efektuko gasen emisioak eta zarata 
gutxituko lirateke. Azken finean, eredu berri 
horrek hiria bizitzeko leku jasangarriagoa 
bihurtuko luke”, ondorioztatu du UPV/
EHUko ikasleak.

Aurkezpena Smart City Expon

Bilbo eta Bartzelona Citythonaren 
irabazleak izaki, Smart City Expo World 
Congressen parte hartzera gonbidatu 
dituzte beren proiektua aurkezteko.

2011z geroztik Bartzelonan egiten den 
Smart City Expo World Congress (SCEWC) 
nazioarteko ekitaldi liderra da hirientzat. 
Bere helburua da hiriak ahalduntzea eta hiri 
berrikuntza mundu osoan kolektibizatzea. 
Gizarte berrikuntza eta elkartzeak sustatuz, 
eta merkataritza abaguneak identifikatuz, 
kongresua hirientzat eta hiritarrentzat 
etorkizun hobea sortzera bideratuta dago.

Gizateriaren % 55 hiriguneetan bizi da eta 
mundu osoko ehunka kontseilu eta 
jurisdikziok larrialdi klimatikoaren 
adierazpenak eman dituzte. “Hiriak liderrak 
izan behar dira naturaren balioa 
maximizatzeko, desberdintasun-arrakala 
dimentsioanitza ixteko eta berotegi-
efektuko gasik gabeko etorkizuna 
babesteko bidean. Egiten duguna gara, baita 
hiriak ere. Hiriak eraikitzen ditugu, baina 
baita hiriek gu ere”, aldarrikatzen du 
erakundeak.

Azaroaren 17an, Mariak eta Gorkak hiri 
jasangarriagoak eta atseginagoak lortzeko 
helburuari egindako ekarpena azalduko 
dute.

Iturria: Campusa

Azaroaren 23an Eskolan ‘STEAM kultura 
elkarlaneko artearen bidez. Arte 
kontzeptualaren hizkuntzak ikasten’ 
jardunaldia egin genuen. Jardunaldiaren 
helburua da unibertsitate, kultura eta eskola 
komunitateari STEAM kultura sustatzeko 
elkarlanean oinarritutako proposamen 

jasangarri bat aurkeztea.

Jardunaldiaren programak arte 
kontzeptualeko hizkuntzei buruzko hitzaldi 
bat, solasaldi bat eta Gasteizko Ingeniaritza 
Eskolan elkarlanean egindako lau lan 
artistikoren bisita gidatu bat biltzen ditu.

STEAM KULTURA ELKARLANEKO ARTEAREN BIDEZ

Ikaslea, irakaslea, ikertzailea edo administrazio eta zerbitzuetako langilea bazara eta 
buletin honetan parte hartu nahi baduzu albisteak, esperientziak edo askotariko 
ekimenetan bizitakoak partekatuz, gure komunitatearentzat garrantzitsua dela uste 
duzulako, jarri gurekin harremanetan helbide elektroniko edo telefono zenbaki hauen 
bidez: 945 014271

Informazio gehiago Eskolako webgunean:

www.ehu.eus/vitoria-gasteizko-ingeniaritza-eskola

Jarrai gaitzazu 
sare sozialetan ere:

Buletin honek hizkuntza EZ sexista erabiltzen du:

https://www.ehu.eus/berdintasuna-direccionparalaigualdad

Vitoria-Gasteizko 
Ingeniaritza Eskola:

Nieves Cano kalea,12.

01006 Vitoria-Gasteiz

Tfnoa: 945 01 32 05

https://www.ehu.eus/eu/web/vitoria-gasteizko-ingeniaritza-eskola
https://twitter.com/ingeniaritza
https://www.facebook.com/ingeniaritzaupvehu/
https://www.instagram.com/ingeniaritza_upvehu/
https://www.ehu.eus/eu/web/berdintasuna-direccionparalaigualdad/home



